
Naskhah Sahih—Bahasa Malaysia

RANG UNDANG-UNDANG

bernama

Suatu Akta untuk meminda Akta Timbang dan Sukat
1972,

MAKA INILAH DIPERBUAT UNDANG-
UNDANG oleh Duli Yang Maha Mulia Seri Paduka
Baginda Yang di-Pertuan Agong dengan nasihat dan
persetujuan Dewan Negara dan Dewan Rakyat yang
bersidang dalam Parlimen, dan dengan kuasa
daripadanya, seperti berikut:

1. Akta ini bolehlah dinamakan Akta Timbang dan
Sukat (Pindaan) 1989.

2. Tajuk panjang kepada Akta Timbang dan Sukat
1972, yang disebut ‘“Akta ibu” dalam Akta ini, adalah
dipinda dengan memotong perkataan-perkataan ‘“‘yang
di-gunakan untok perdagangan’.

3. Subseksyen (1) seksyen 2 Akta ibu adalah dipinda—

(a) dengan memasukkan sebelum takrif “Biro
Timbang dan Sukat Antarabangsa” takrif baru
yang berikut:

¢ “alat timbang dan sukat” ertinya apa-
apa alat atau mesin untuk menyukat
mengikut panjang, luas, isipadu, muatan,
berat atau bilangan, dan dalam hal alat
timbang, termasuklah timbangan yang
digunakan berkaitan dengannya;

Tajuk
ringkas.

Pindaan
tajuk

panjang.
Akta 71.

Pindaan

‘““alat timbang dan sukat awam” ertinya
apa-apa alat timbang atau sukat yang
diadakan untuk kegunaan orang ramai, dan

yang bagi penggunaannya suatu bayaran
dikenakan;’;

(b) dengan memasukkan selepas takrif ‘““Biro
Timbang dan Sukat Antarabangsa” takrif baru
yang berikut:

‘ ““cap penentuan” ertinya suatu tanda
untuk digunakan sebagai keterangan
tentang kelulusan apa-apa timbang atau
sukat atau alat timbang atau sukat sebagai
layak untuk digunakan, sama ada di-
kenakan melalui teraan, tuangan, ukiran,

gurisan, selaran, pengecapan atau se-
lainnvya;’; dan

(c) dengan menggantikan takrif “premis’’ dengan
takrif baru yang berikut:

‘ “premis” termasuklah apa-apa kedai
atau gerai, dan apa-apa kenderaan, vesel,
bangunan, binaan atau tempat, sama ada
terbuka atau tertutup, yang digunakan
untuk perdagangan;’.

4. Seksyen 3 Akta ibu adalah dipinda—

(a) dalam teks bahasa Inggeris, dengan
menggantikan perkataan ‘‘basic’’ di mana jua
ia terdapat dalam subseksyen (2) dengan
perkataan “‘base’’; dan

(b) dengan menggantikan perkataan-perkataan
“Bahagian 2 dan 3 Jadual Pertama’ dalam
subseksyen (3) dengan perkataan-perkataan
“Jadual Pertama, Kedua dan Ketiga”.

5. Subseksyen (1) seksyen 11 Akta ibu adalah
dipinda—

(a) dengan memotong perkataan ‘“atau” di akhir
perenggan (a);

(b) dengan menggantikan koma di akhir
perenggan (b) dengan perkataan-perkataan
“: atau’’; dan

(c) dengan memasukkan selepas perenggan (b),
perenggan baru (c¢) yang berikut:

““(c) membuat sesuatu bayaran berkenaan
dengan apa-apa kerja yang dibuat,
atau perkhidmatan yang diberikan,
atau bagi maksud menentukan upah-
upah yang kena dibayar,”.

6. Seksyen 14 Akta ibu adalah dipinda—

(a) dengan memasukkan selepas subseksyen (1),
subseksyen baru (1a) yang berikut:

“(1a) Sesiapa jua yang menghendaki
apa-apa timbang, sukat atau alat timbang
atau sukat supaya ditentukan dan di-
tandakan dengan cap atau disahkan
hendaklah mengemukakan timbang, sukat
atau alat timbang atau sukat itu kepada
seorang Inspektor yang hendaklah menguji
timbang, sukat atau alat timbang atau
sukat tersebut dengan cara apa-apa Piawai
Kerja dan kelengkapan penguji yang di-
fikirkannya sesuai atau, tertakluk kepada
apa-apa syarat yang ditetapkan, dengan
menggunakan kelengkapan lain yang telah
pun diuji dan yang difikirkan sesuai bagi
maksud itu oleh Inspektor itu.”’; dan

(b) dengan menggantikan subseksyen (4) dengan
subseksyen (4), (4A) dan (4B) baru yang
berikut:

“(4) Apa-apa penentuan dan penandaan
dengan cap atau pengesahan apa-apa
timbang atau sukat atau alat timbang
atau sukat di bawah seksyen ini hendaklah
dijalankan mengikut apa-apa cara yang
ditetapkan oleh Menteri.

Pindaan
seksyen 14.

(4a) Maka hendaklah dikenakan ber-
kenaan dengan apa-apa penentuan dan
penandaan dengan cap atau pengesahan
apa-apa timbang atau sukat atau alat
timbang atau sukat di bawah seksyen
ini apa-apa bayaran sebagaimana yang
ditetapkan.

(4B) Apa-apa pengujian, atau penentuan
dan penandaan dengan cap atau penge-
sahan apa-apa timbang atau sukat atau
alat timbang atau sukat di bawah seksyen
ini hendaklah dijalankan pada bila-bila
masa dan di mana-mana tempat se-
bagaimana yang ditentukan oleh Ketua
Inspektor:

Dengan syarat bahawa dalam me-
nentukan masa dan tempat di bawah
seksyen-kecil ini Ketua Inspektor
hendaklah memberi pertimbangan kepada
keadaan-keadaan yang berikut:

(a) jika apa-apa timbang atau sukat
atau alat fimbang atau sukat itu
adalah sedemikian jenisnya bahawa
ia tidak boleh dikemukakan dengan
mudah atau senangnya kepada se-
seorang Inspektor untuk diuji, atau
ditentukan dan ditanda dengan cap,
atau disahkan, maka Inspektor itu
hendaklah, atas permintaan bertulis
orang yang memiliki timbang atau
sukat atau alat timbang atau sukat
itu dan apabila dibayar fee yang
ditetapkan, pergi ke premis di
mana timbang atau sukat atau alat
itu ditempatkan untuk melakukan
pengujian, penentuan dan penan-
daan dengan cap, atau pengesahan
itu; dan



TIMBANG DAN SUKAT (PINDAAN) 5

(b) Ketua Inspektor tidaklah boleh
menetapkan sesuatu tempat bagi
pengujian, penentuan dan penan-
daan dengan cap, atau pengesahan
yang akan mengakibatkan seseorang
yang ingin mendapatkan kemudahan
yang diperuntukkan itu terpaksa
membuat perjalanan yang jaraknya
tak berpatutan.”.

7. Akta ibu adalah dipinda dengan memasukkan
selepas seksyen 14, seksyen baru 14a, 148 dan 14c
yang berikut:

“Penandaan 14A. (1) Jika seseorang mengemukakan

dengan
cap akan
timbang
dan sukat;
bantuan
kepada
Inspektor,
dsb.

apa-apa timbang atau sukat atau alat
timbang atau sukat untuk ditentukan dan
ditandakan dengan cap atau disahkan,
Inspektor boleh menghendaki orang itu
memberikannya apa-apa bantuan berkaitan
dengan pengujian timbang atau sukat atau
alat timbang atau sukat itu sebagaimana
yang semunasabahnya difikirkan perlu oleh
Inspektor itu bagi orang itu memberikannya
dan tidaklah berkewajipan untuk me-
neruskan pengujian itu sehingga orang itu
memberikan bantuan tersebut.

(2) Jika apa-apa timbang atau sukat atau
alat timbang atau sukat yang telah ditentu-
kan dan ditandakan dengan cap atau
disahkan di bawah seksyen 14 selepas ia
dipasang di tempat di mana ia akan di-
gunakan untuk perdagangan hendak dibuka
dan dipasang semula, sama ada di tempat
yang sama atau di tempat lain, ia tidaklah
boleh digunakan untuk perdagangan selepas
1a dibuka dan dipasang semula sehingga ia
telah sekali lagi ditentukan dan ditandakan
dengan cap atau disahkan.

%’1) Jika seorang Inspektor berpendapat
bahawa timbang atau sukat atau alat

timbang atau sukat yang dikemukakan untuk

Seksyen
baru 144,
148 dan

ditentukan adalah dimaksudkan untuk di-
gunakan bagi perdagangan bagi sesuatu
maksud tertentu yang mana ia tidak sesuai,
dia boleh menolak untuk menentukannya
atau menandakannya dengan cap atau
mengesahkannya sehingga soal sama ada ia
sesuai bagi maksud itu telah dirujukkan
kepada Penyimpan yang keputusannya ada-
lah muktamad.

(4) Seorang Inspektor boleh, atas
permintaan sesiapa jua, memeriksa apa-apa
timbang atau sukat atau alat timbang atau
sukat yang tidak digunakan untuk
perdagangan.

14B. (1) Tiada sesiapa jua boleh mengelola-
kan apa-apa penimbangan atau penyukatan
dengan menggunakan alat timbang atau sukat
awam melainkan dia memegang suatu
perakuan daripada mana-mana Timbalan
Ketua Inspektor yang memperakui bahawa dia
mempunyai pengetahuan yang mencukupi
bagi pelaksanaan tugas-tugasnya dengan
sempurna.

(2) Sesiapa jua yang tidak diberikan
perakuan sedemikian oleh Timbalan Ketua
Inspektor boleh merayu terhadap penolakan
itu kepada Ketua Inspektor yang boleh, jika
difikirkannya patut, mengarahkan Timbalan
Ketua Inspektor supaya memberikan
perakuan itu.

(3) Sesiapa jua yang melanggar, atau yang
menyebabkan atau membenarkan mana-
mana orang lain melanggar, seksyen-kecil (1)
adalah melakukan suatu kesalahan dan
apabila disabitkan boleh dikenakan denda
tidak lebih daripada satu ribu ringgit atau
dipenjara selama tempoh tidak lebih daripada
enam bulan atau kedua-dua denda dan
penjara, dan alat timbang atau sukat itu boleh
dirampas.

(4) Jika seseorang yang diperakui untuk
mengelolakan penimbangan atau penyukatan

dengan menggunakan alat timbang atau sukat
awam—

(a) tanpa sebab yang munasabah gagal
menjalankan penimbangan atau penyu-
katan apabila diminta;

(b) tanpa penjelasan yang munasabah
menjalankan penimbangan atau penyu-
katan itu secara tak tepat;

(c) gagal menyerahkan kepada orang yang
meminta penimbangan atau penyukatan
dilakukan atau kepada ejennya, suatu
pernyataan bertulis akan berat atau lain-
lain sukatan; atau

(d) gagal menyenggarakan rekod penim-
bangan atau penyukatan itu termasuk
waktu dan tarikh penimbangan
atau penyukatan dan, dalam hal
penimbangan kenderaan, apa-apa
butiran mengenai kenderaan itu dan
butiran apa-apa muatan di atas
kenderaan itu yang akan mengecamkan
kenderaan dan muatan tersebut,

dia adalah melakukan suatu kesalahan dan
apabila disabitkan boleh dikenakan denda
tidak lebih daripada satu ribu ringgit atau
penjara selama tempoh tidak lebih daripada
enam bulan atau kedua-dua denda dan
penjara, dan alat timbang atau sukat itu boleh
dirampas.

(5) Jika, berkaitan dengan apa-apa alat
timbang atau sukat awam—

(a) sesiapa jua yang diperakui untuk
mengelolakan penimbangan atau pen-
yukatan dengan menggunakan alat
sedemikian, menyerahkan suatu per-
nyataan palsu akan apa-apa berat atau

sukatan lain yang didapati, atau
membuat suatu rekod palsu akan apa-
apa penimbangan atau penyukatan;
atau

(b) sesiapa jua melakukan apa-apa fraud
berkaitan dengan apa-apa penimbangan
atau penyukatan, atau apa-apa yang
berupa penimbangan atau penyukatan,
dengan menggunakan alat sedemikian,

dia adalah melakukan suatu kesalahan dan
apabila disabitkan boleh dikenakan denda
tidak lebih daripada tiga ribu ringgit atau
penjara selama tempoh tidak lebih daripada
dua tahun atau kedua-dua denda atau
penjara, dan alat timbang atau sukat itu boleh
dirampas.

(6) Jika, dalam hal penimbangan atau
penyukatan apa-apa binatang, kenderaan,
barang, benda, cecair atau bahan yang
dijalankan dengan menggunakan apa-apa alat
timbang atau sukat awam, orang yang
membawa binatang, kenderaan, barang,
benda, cecair atau bahan itu untuk ditimbang
atau disukat, apabila dikehendaki oleh orang
yang mengelolakan penimbangan atau
penyukatan itu supaya memberikan nama,
alamat dan nombor kad pengenalannya, gagal
berbuat demikian atau memberikan nama,
alamat atau nombor kad pengenalan yang
tidak betul, dia adalah melakukan suatu
kesalahan dan apabila disabitkan boleh
dikenakan denda tidak lebih daripada lima
ratus ringgit atau penjara selama tempoh
tidak lebih daripada tiga bulan atau kedua-
dua denda dan penjara.

(7) Orang yang menyediakan alat timbang
atau sukat awam untuk digunakan (dalam
seksyen ini disebut ‘“‘orang bertang-
gungjawab’’) hendaklah menyimpan bagi
tempoh yang tidak kurang daripada enam

bulan apa-apa rekod mengenai apa-apa
penimbangan atau penyukatan dengan
menggunakan alat itu yang dibuat oleh sesiapa
jua yang diperakui untuk mengelolakan
penimbangan atau penyukatan itu.

(8) Seseorang Inspektor boleh meng-
hendaki orang bertanggungjawab itu supaya
mengemukakan apa-apa rekod yang disebut
dalam seksyen-kecil (7) untuk diperiksa pada
bila-bila masa sepanjang enam bulan yang
disebut terdahulu.

(9) Jika orang bertanggungjawab itu gagal
menyimpan apa-apa rekod yang disebut
dalam seksyen-kecil (7) mengikut seksyen
kecil tersebut atau gagal mengemukakannya
mengikut seksyen-kecil (8) dia adalah
melakukan suatu kesalahan dan apabila
disabitkan boleh dikenakan denda tidak lebih
daripada satu ribu ringgit atau penjara selama
tempoh tidak lebih daripada enam bulan atau
kedua-dua denda dan penjara.

(10) Jika mana-mana orang dengan sengaja
memusnahkan atau mencacatkan apa-apa
rekod yang disebut dalam seksyen-kecil (7)
sebelum habisnya tempoh enam bulan dari
tarikh ia dibuat, dia adalah melakukan suatu
kesalahan dan apabila disabitkan boleh
dikenakan denda tidak lebih daripada tiga
ribu ringgit atau penjara selama tempoh tidak
lebih daripada dua tahun atau kedua-dua
denda dan penjara.

14c. Sesiapa jua yang diberikan perakuan di
bawah seksyen-kecil (1) seksyen 14B boleh
dibatalkan perakuannya oleh Ketua Inspektor
jika orang yang kepadanya dikeluarkan

perakuan itu disabitkan dengan apa-apa
kesalahan di bawah Akta ini, dengan syarat
bahawa tiada pembatalan sedemikian boleh
dibuat tanpa terlebih dahulu memberikan
orang terkilan itu peluang untuk didengar
oleh Ketua Inspektor.”.

Pindaan 8. Seksyen 19 Akta ibu adalah dipinda dengan
seksyen 19.  menggantikan perkataan-perkataan ‘‘dua ratus ringgit”
dengan perkataan-perkataan ‘“lima ratus ringgit”’.

Seksyen 9. Akta ibu adalah’ dipinda dengan memasukkan
baru20a.  gelepas seksyen 20, seksyen baru 20A yang berikut:

“Kesalahan 20A. (1) Tertakluk kepada seksyen-kecil (2),

g:;";i;a:lat sesiapa jua, yang bukan seorang Inspektor—

penanda

dengan cap. () menandakan dengan apa-apa cara akan
apa-apa palam atau meterai atau plat
yang direckabentuk bagi kegunaan

untuk penerimaan cap penentuan;

(b) kecuali sebagaimana yang dibenarkan
oleh atau di bawah Akta ini, dengan
apa jua cara mengubahkan atau men-
cacatkan apa-apa cap penentuan;

(c) memalsukan atau melancung apa-apa
cap penentuan;

(d) memindahkan apa-apa cap penentuan
dan memasang atau melekatkannya
kepada apa-apa timbang atau sukat
atau apa-apa alat timbang atau sukat
lain;

(e) membuat apa-apa perubahan kepada
apa-apa timbang atau sukat atau alat
timbang atau sukat selepas ia

ditandakan dengan cap sehingga
menyebabkannya menjadi tak betul
atau tak tepat; atau

(f) memutuskan atau selainnya meng-
ganggu apa-apa dawai, tali atau benda
lain yang dengannya suatu cap pe-
nentuan dilekatkan kepada timbang
atau sukat atau alat timbang atau sukat,

adalah melakukan suatu kesalahan dan
apabila disabitkan boleh dikenakan denda
tidak lebih daripada tiga ribu ringgit atau
penjara selama tempoh tidak lebih daripada
dua tahun atau kedua-dua denda dan penjara.

(2) Adalah tidak menjadi suatu kesalahan
bagi sesiapa jua yang dilesenkan oleh Ketua
Inspektor sebagai pembuat atau pembaik
timbang atau sukat atau alat timbang atau
sukat yang melakukan apa-apa perbuatan
yang diperihalkan dalam perenggan (a), (b)
dan (f) seksyen-kecil (1) semasa membuat
apa-apa penyesuaian atau pembaikan pada
tlmbang atau sukat atau alat timbang atau
sukat.”

10. Akta ibu adalah dipinda dengan memotong
seksyen 23.

11. Akta ibu adalah dipinda dengan memasukkan
selepas seksyen 27, seksyen baru 27A yang berikut:

“Kuasa pen- 27A. Apa-apa pendakwaan berkenaan

dakwaan.

dengan sesuatu kesalahan di bawah Akta ini
atau mana-mana peraturan yang dibuat di
bawahnya boleh dijalankan oleh seorang
Inspektor.”.

Pemotongan
seksyen 23.

Seksyen
baru 27a.

Pindaan 12. Seksyen 28 Akta ibu adalah dipinda—
seksyen 28.

(a) dengan menggantikan subseksyen (1) dengan
subseksyen (1) baru yang berikut:

“(1) Mana-mana Inspektor boleh, pada
bila-bila waktu yang munasabah,
menjalankan kuasa-kuasa yang berikut,
1aitu—

(a) memasuki mana-mana premis bagi
maksud memeriksa, menentukan dan
menandakan dengan cap atau
mengesahkan apa-apa timbang atau
sukat atau apa-apa alat timbang atau
sukat, atau bagi maksud-maksud
menentukan sama ada apa-apa
kesalahan di bawah Akta ini atau
mana-mana peraturan yang dibuat di
bawahnya telah dilakukan;

(b) menyita dan menahan apa-apa
timbang, sukat atau alat timbang atau
sukat, atau cap atau perkakas
pengecapan, yang digunakan dalam
perlakuan apa-apa kesalahan di
bawah Akta ini atau mana-mana
peraturan yang dibuat di bawahnya;

(c) menyita dan menahan apa-apa
barang, rekod atau dokumen yang dia
mempunyai sebab untuk memper-
cayai dikehendaki untuk dikemuka-
kan sebagai keterangan dalam apa-
apa prosiding di bawah Akta ini
atau mana-mana peraturan yang di-
buat di bawahnya;

(d) melak dengan apa jua cara apa-apa
timbang, sukat atau alat timbang atau
sukat yang digunakan, atau yang
dengan munasabahnya disyaki
digunakan, dalam perlakuan apa-apa
kesalahan di bawah Akta ini atau
mana-mana peraturan yang dibuat di
bawahnya;

(e)

(f)

memeriksa apa-apa perakuan, doku-
men atau kertas, termasuk buku, la-
poran, rekod, bil perkapalan dan bil
muatan atau apa-apa data yang
dimasukkan atau direkodkan melalui
apa-apa sistem pemprosesan data
mekanik atau elektronik atau melalui
apa-apa alat penyimpan maklumat
lain jika ada alasan yang munasabah
untuk mempercayai bahawa ia
mengandungi apa-apa maklumat yang
relevan kepada penguatkuasaan Akta
ini atau mana-mana peraturan yang
dibuat di bawahnya dan membuat
salinannya atau cabutan daripadanya;

dengan bantuan daripada mana-mana
pegawai polis, menghentikan dan
menahan mana-mana kenderaan
motor atau pengangkutan lain yang
Inspektor itu mempunyai alasan yang
munasabah untuk mempercayai
dipasang dengan apa-apa timbang
atau sukat atau alat timbang atau
sukat, atau membawa timbang, sukat
atau alat timbang atau sukat atau
barang yang dia mempunyai sebab
untuk mempercayai dikehendaki
untuk dikemukakan sebagai
keterangan dalam apa-apa prosiding
di bawah Akta ini atau mana-mana
peraturan yang dibuat di bawahnya
atau dilengkapkan dengan alat yang
digunakan atau ditujukan untuk
digunakan bagi maksud-maksud
perdagangan dan—

(i) jika perlu, bagi maksud-
maksud membuat pemeriksaan
di bawah perenggan (ii),
menghendaki supaya pembawa
kenderaan motor atau peng-
angkutan lain itu untuk me-
neruskan perjalanan dengan

kenderaan motor atau peng-
angkutan lain itu ke tempat
yang sesuai di mana pemerik-
saan itu boleh dijalankan; dan

(ii) memeriksa apa-apa timbang,
sukat atau alat timbang atau
sukat atau apa-apa barang atau
alat yang didapati di dalam
atau di atas kenderaan motor
atau pengangkutan lain itu;

(g) memeriksa segala perakuan penen-
tuan, rekod dan dokumen yang
berhubungan dengan apa-apa
timbang, sukat atau alat timbang atau
sukat, atau perakuan yang
dikeluarkan di bawah seksyen 148.”’;
dan

(b) dalam teks Bahasa Malaysia, dengan meng-

gantikan perkataan ‘“‘dengan’ yang terdapat di
baris kelima dalam subseksyen (2) dengan
perkataan ‘“‘enggan’.

13. Akta ibu adalah dipinda dengan memasukkan
selepas seksyen 28, dalam Bahagian IV, seksyen baru
28a dan 28B yang berikut:

“Peram-
pasan alat
timbang
atau sukat,
dsb.

28A. (1) Apa-apa timbang atau sukat atau
alat timbang atau sukat yang telah -disita
menurut Akta ini boleh kena dirampas.

(2) Mahkamah yang membicarakan sesiapa
jua yang dituduh atas sesuatu kesalahan di
bawah Akta ini atau mana-mana peraturan
yang dibuat di bawahnya boleh apabila
selesainya perbicaraan itu, sama ada dia
disabitkan atau tidak, memerintahkan supaya
timbang atau sukat atau alat timbang atau
sukat yang telah disita daripada orang itu
dirampas.

(3) Jika tiada pendakwaan mengenai apa-
apa timbang atau sukat atau alat timbang atau
sukat yang telah disita pada menjalankan apa-
apa kuasa yang diberi di bawah Akta ini,
maka timbang atau sukat atau alat timbang
atau sukat itu hendaklah dikira dan disifatkan
telah dirampas apabila tamatnya satu bulan
kalender dari tarikh ianya disita, melainkan
suatu tuntutan telah dibuat sebelum tarikh
tersebut mengikut cara yang dinyatakan
kemudian daripada ini.

(4) Sesiapa jua yang menegaskan bahawa
dia adalah tuan punya mana-mana timbang
atau sukat atau alat timbang atau sukat yang
telah disita di bawah Akta ini dan bahawa
timbang atau sukat atau alat timbang atau
sukat itu tidak boleh dirampas bolehlah
dengan sendirinya atau melalui ejennya yang
dibenarkan secara bertulis olehnya, memberi
notis kepada Timbalan Ketua Inspektor
mengenai tuntutannya.

(5) Apabila menerima notis di bawah
seksyen-kecil (4), Timbalan Ketua Inspektor
hendaklah merujukkan notis itu kepada
Ketua Inspektor yang boleh, setelah apa-apa
siasatan yang difikirkannya perlu,
mengarahkan timbang atau sukat atau alat
timbang atau sukat itu dilepaskan atau
dirampas atau merujukkan perkara itu
kepada mahkamah untuk diputuskan.

- (6) Mahkamah yang kepadanya perkara itu
dirujukkan hendaklah mengeluarkan saman
menghendaki orang yang menegaskan ba-
hawa dia adalah tuan punya timbang atau
sukat atau alat timbang atau sukat tersebut
dan kepada orang yang daripadanya timbang
atau sukat atau alat timbang atau sukat itu
telah disita untuk menghadirkan diri di

hadapan mahkamah dan apabila dia
memasukkan kehadirannya atau ingkar
memasukkan kehadirannya, apabila terbukti
bahawa saman telah dihantar dengan
sewajarnya, mahkamah hendaklah me-
neruskan pemeriksaan perkara itu dan
apabila terbukti sesuatu kesalahan telah
dilakukan di bawah Akta ini atau mana-mana
peraturan yang dibuat di bawahnya dan
timbang atau sukat atau alat timbang atau
sukat itu adalah perkara atau telah digunakan
untuk melakukan kesalahan itu, hendaklah
mengarahkan supaya timbang atau sukat atau
alat timbang atau sukat itu dirampas atau
boleh, jika ketiadaan bukti tersebut,
mengarahkan supaya timbang atau sukat atau
alat timbang atau sukat dilepaskan kepada
orang yang berhak kepadanya.

(7) Apa-apa timbang atau sukat atau alat
timbang atau sukat yang dirampas atau
disifatkan telah dirampas di bawah Akta ini
hendaklah dilupuskan mengikut arahan Ketua
Inspektor.

28B. Tiada tindakan atau pendakwaan boleh
dibawa, dimulakan atau disenggara di mana-
mana mahkamah terhadap Ketua Inspektor,
Timbalan Ketua Inspektor, mana-mana
Inspektor atau pegawai polis bagi atau
disebabkan oleh atau berkenaan dengan apa-
apa tindakan yang diperintahkan atau yang
dilakukan bagi maksud-maksud melak-
sanakan Akta ini atau mana-mana peraturan
yang dibuat di bawahnya dan tiada guaman
atau pendakwaan boleh diambil dalam mana-
mana mahkamah terhadap mana-mana orang
lain bagi atau disebabkan oleh atau berkenaan
dengan apa-apa tindakan yang dilakukan atau
yang berupa sebagai telah dilakukan olehnya
di bawah perintah, arahan atau suruhan

Ketua Inspektor, Timbalan Ketua Inspektor,
mana-mana Inspektor atau pegawai polis yang
diberikan bagi mana-mana maksud yang
disebut terdahulu:

Dengan syarat bahawa perintah, arahan
atau suruhan itu diberikan atau tindakan itu
dilakukan dengan suci hati dan dengan
kepercayaan yang munasabah bahawa ia
adalah perlu bagi tujuan yang dimaksudkan
untuk dicapai olehnya.”,

14. Subseksyen (2) seksyen 29 Akta ibu adalah Pindaan
dipinda— seksyen 29.

(a) dengan memotong perkataan ‘“‘dan” di akhir
perenggan (f) (ii);

(b) dengan memasukkan perkataan ‘“dan” di
akhir perenggan (f) (iii);

(c) dengan memasukkan selepas perenggan (f)
(iii), subperenggan baru (iv) yang berikut:

“(iv) apa-apa perkhidmatan lain yang di-
berikan oleh seseorang Inspektor;”;
dan

(d) dengan memasukkan selepas perenggan (g),

perenggan baru (ga) hingga (gg) yang
berikut:

“(ga) menghadkan maksud-maksud dan
transaksi-transaksi yang baginya tim-
bang, sukat atau alat timbang atau
sukat tertentu boleh digunakan secara
sah;

(gb) menetapkan kelas ketepatan bagi

: timbang, sukat atau alat timbang atau

sukat tertentu yang akan digunakan
untuk perdagangan;

(gc) melarang penggunaan timbang, sukat
atau alat timbang atau sukat dari-
pada jenis tertentu sama ada secara
mutlak atau kecuali dengan mematuhi



Pindaan

seksyen 33.

Seksyen
baru 34a.

18

(gd)

(ge)

(&f)

(g8)

RANG UNDANG-UNDANG

syarat-syarat yang dinyatakan dalam
mana-mana peraturan yang dibuat di
bawah Akta ini;

menetapkan kelas-kelas timbang yang
akan digunakan pada alat-alat tim-
bang daripada jenis-jenis tertentu;

memperuntukkan bagi pendaftaran,
pemeriksaan berkala akan alat-alat
timbang dan sukat awam dan pada
amnya memperuntukkan tentang
penyeliaan dan pengawalan alat-alat
itu;

menetapkan prosedur bagi per-
mohonan, ujian dan peperiksaan
yang hendak diambil bagi penge-
luaran, perakuan untuk mengelola-
kan apa-apa alat timbang atau sukat
awam,;

menetapkan kesalahan-kesalahan di
bawah Akta ini atau mana-mana
peraturan yang dibuat dibawahnya
yang boleh dikompaun, prosedur yang
akan diikuti dan borang yang akan
digunakan bagi pengkompaunan itu;”

15. Seksyen 33 Akta ibu adalah dipinda dengan
memotong subseksyen (3).

16. Akta ibu adalah dipinda dengan memasukkan
selepas seksyen 34, seksyen baru 34A yang berikut:

“Pengkom- 34A. Ketua Inspektor boleh mengkompaun

paunan.

apa-apa kesalahan terhadap Akta ini atau
apa-apa peraturan yang dibuat di bawahnya
yang ditetapkan sebagai kesalahan-kesalahan
yang boleh dikompaunkan, dengan me-
mungut daripada orang yang semusabahnya
disyaki sebagai telah melakukan kesalahan
itu suatu jumlah wang yang tidak melebihi
denda maksimum yang boleh dikenakan
ke atas orang itu.”.

17. Jadual Pertama kepada Akta ibu adalah di-
pinda—

(a) dengan menggantikan perkataan-perkataan
“UNIT ASAS” dalam Bahagian I dengan
perkataan-perkataan “UNIT—UNIT ASAS”;
dan

(b) dalam Lampiran A—

(i) dengan menggantikan takrif “Meter”
dengan takrif baru yang berikut:

““Meter (m); unit jarak panjang.
Meter adalah panjangnya lintasan
yang dilalui oleh cahaya dalam
vakum dalam  selang masa
1/299,792,458 saat.”’; dan

(ii) dengan menggantikan takrif “Kandela”
dengan takrif baru yang berikut:

“Kandela (cd); unit keamatan
kilauan. Kandela adalah keamatan
kilauan ke suatu arah tertentu bagi
punca yang mengeluarkan sinaran
monokromatik dalam  frekuensi
540 x 10?2 hertz dan yang mem-
punyai keamatan sinaran ke arah itu
sebanyak 1/683 watt sesteradian.”.

18. Bahagian 5 Jadual Kedua kepada Akta ibu adalah
dipinda dengan menggantikan gerkataan-perkataan
“logam® berharga dan permata® berharga” dalam
perenggan (a) dan (b) dengan perkataan-perkataan
‘“permata-permata berharga dan mutiara™.

19. (1) Akta ibu dan segala perundangan subsidiari

yang dibuat di bawah Akta ini adalah dipinda
dengan menggantikan, dalam teks Bahasa Inggeris,
perkataan-perkataan  “kilogramme”, ‘“gramme”,
“milligramme” dan ‘“dollars” di mana jua ianya
E?rdapat dengan perkataan-perkataan ‘“kilogram”,
ng;am”, “milligram” dan “ringgit” masing-masing-

Pindaan
Jadual
Pertama.

Pindaan
Jadual
Kedua.

Mengganti-
kan
perkataan-
perkataan
“kilo-
gramme”’,
‘““dollars”’,
dsb.

(2) Sebutan mengenai perkataan-perkataan ‘“‘kilo-
gramme”’, ‘“‘gramme’” dan ‘milligramme’ yang
terdapat dalam mana-mana undang-undang bertulis
hendaklah disifatkan sebagai sebutan mengenai
“kilogram™, ‘“‘gram” dan ‘“‘milligram” masing-
masingnya. :

e

HURAIAN

Rang Undang-Undang ini bertujuan meminda Akta Timbang dan
Sukat 1972 (kemudian daripada ini disebut ‘““Akta’).

2. Fasal 2 bertujuan meminda tajuk panjang Akta dengan
memotong perkataan-perkataan ‘“digunakan untuk perdagangan’
dengan tujuan untuk memperluaskan skop Akta kepada timbang
dan sukat dan alat-alat timbang dan sukat yang tidak digunakan
untuk perdagangan.

3. Perenggan (a) dan (b) fasal 3 masing-masingnya memasukkan
takrif bagi perkataan-perkataan ‘““alat timbang atau sukat™, “alat
timbang atau sukat awam” dan ‘‘cap penentuan” ke dalam
seksyen 2 Akta. Takrif-takrif yang dicadangkan adalah perlu
untuk memudahkan pelaksanaan dan pemahaman yang lebih
mendalam akan Akta. Perenggan (c¢) fasal 3 bertujuan meminda
takrif “premis” yang ada dengan memperluaskan ertinya sekarang
untuk meliputi kedai atau gerai, dan apa-apa kenderaan, vesel,
bangunan, struktur atau tempat yang digunakan untuk
perdagangan.

4. Perenggan (a) fasal 4 bertujuan meminda subseksyen (2)
seksyen 3 teks bahasa Inggeris Akta dengan menggantikan
perkataan “basic’” yang terdapat dalam perenggan (a) dan (c)
dengan perkataan ‘““base’ supaya membetulkan ralat tipografi.

5. Fasal 5 bertujuan meminda subseksyen (1) seksyen 11 Akta
supaya pembuatan apa-apa bayaran berkenaan dengan apa-apa
kerja yang dilakukan, atau perkhidmatan vang diberikan atau
penentuan upah yang kena dibayar, berdasarkan kuantiti adalah
suatu bentuk transaksi bagi maksud Akta.

6. Perenggan (a) fasal 6 bertujuan memasukkan subseksyen baru
(1A) ke dalam seksyen 14 Akta. Subseksyen baru ini bertujuan
menghendaki mana-mana orang yang berkehendakkan apa-apa
timbang atau sukat atau alat timbang atau sukat. ditentukan,
ditanda dengan cap atau disahkan supaya mengemukakannya
kepada Inspektor Timbang dan Sukat yang akan mengujinya

dengan apa-apa Piawai Kerja dan kelengkapan penguji yang
difikirkannya sesuai. Perenggan (b) fasal 6 bertujuan
memasukkan subseksyen baru (4), (4A) dan (48) ke dalam seksyen
14 Akta. Subseksyen baru (4) dan (4A) bertujuan memberikuasa
kepada Menteri menetapkan cara penentuan dan panandaan
dengan cap atau pengesahan dan fee yang hendak dibayar
baginya. Subseksyen baru (48) bertujuan membolehkan Ketua
Inspektor, selepas mengambil beberapa perkara tertentu dalam
pertimbangan, menentukan waktu dan tempat bagi pengujian,
penentuan dan penandaan dengan cap atau pengesahan apa-apa
alat timbang atau sukat.

7. Fasal 7 bertujuan memasukkan seksyen baru 144, 148 dan 14c
ke dalam Akta. Seksyen baru 14A memberi kuasa kepada Inspektor
untuk meminta apa-apa bantuan yang difikirkannya munasabah
daripada pemunya-pemunya kelengkapan yang hendak
ditentukan dan ditandakan dengan cap atau disahkan. Apa-apa
kelengkapan yang telah dibuka dan dipasang semula juga
dikehendaki ditentukan dan ditandakan dengan cap atau disahkan
semula sebelum ia digunakan. Seksyen itu selanjutnya
memberikuasa kepada Inspektor untuk menolak daripada
menentukan dan menandakan dengan cap atau mengesahkan
kelengkapan itu sekiranya, pada pendapatnya, kelengkapan itu
tidak sesuai bagi maksud tertentu yang ia dicadangkan, sehingga
soal mengenai kesesuaian kelengkapan itu telah ditentukan oleh
Penyimpan. Seksyen baru 148 melarang mana-mana orang
mengelolakan apa-apa alat timbang atau sukat awam me-
lainkan orang itu memegang suatu perakuan daripada
Timbalan Ketua Inspektor. Seseorang yang terkilan dengan
keengganan Timbalan Ketua Inspektor untuk memberikan
perakuan itu boleh merayu kepada Ketua Inspektor. Berbagai
kesalahan juga diwujudkan bagi ketakpatuhan kepada seksyen
baru itu, dengan tujuan mengawalselia perkhidmatan yang
diadakan oleh orang-orang yang diperakui itu termasuk, antara
lain, penyimpanan rekod-rekod tertentu. Seksyen baru 14c
membuat peruntukan bagi syarat-syarat dan prosedur bagi
pembatalan perakuan yang dikeluarkan di bawah seksyen baru
148 itu.

8. Fasal 8 bertujuan menambahkan denda yang dikenakan di
bawah seksyen 19 Akta daripada dua ratus ringgit kepada lima
ratus ringgit.

9. Fasal 9 bertujuan memasukkan seksyen baru 20A ke dalam
Akta bagi mewujudkan Kkesalahan-kesalahan yang boleh
dilakukan ke atas cap penentuan. Walau bagaimanapun suatu
kekecualian telah dibuat supaya orang-orang vyang telah
dilesenkan sebagai pembaik atau pembuat yang mengganggu
mana-mana cap penentuan tidak akan dikira sebagai melakukan

kesalahan-kesalahan tertentu jika tindakan itu dilakukan semasa

apa-apa penyesuaian atau pembaikan alat itu oleh orang-orang
yang berlesen tersebut.

10. Fasal 10 bertujuan memotong seksyen 23 Akta, yang
berbangkit daripada pemasukan seksyen baru 284 ke dalam Akta.

11. Tujuan fasal 11 adalah untuk memasukkan seksyen baru 27a
ke dalam Akta bagi memberikuasa kepada Inspektor-Inspektor
untuk menjalankan pendakwaan berkenaan dengan kesalahan-
kesalahan di bawah Akta atau mana-mana peraturan yang dibuat
di bawahnya. '

12. Pindaan untuk menambahkan kuasa-kuasa nyiasatan
Inspektor-Inspektor adalah terkandung di dalam fasal 12. Kuasa-
kuasa yang ada yang terkandung dalam seksyen 28 Akta adalah
tidak memadai bagi penguatkuasaan yang efektif.

13. Fasal 13 bertujuan memasukkan seksyen baru 28a dan 288 ke
dalam Akta. Seksyen baru 28A bertujuan mengadakan peruntukan
bagi perampasan apa-apa timbang atau sukat atau alat timbang
atau sukat yang berkensan demgannya suatu kesalahan telah
dilakukan di bawah Akta atau mana-mana peraturan yang dibuat
di bawahnya. Seksyen baru 288 bertujuan melindungi Inspektor
dan pegawai-pegawai polis terhadap apa-apa litigasi niat jahat
semasa melaksanakan tugas-tugas mereka.

14, Fasal 14 bertujuan menambahkan kuasa-kuasa Menteri
untuk membuat peraturan-peraturan di bawah seksyen 29 Akta
dan khususnya kuasa menghadkan maksud-maksud yang baginya
sesuatu kelengkapan boleh digunakan, untuk menetapkan klas-
klas ketepatan, untuk membuat peruntukan bagi pendaftaran dan
pemeriksaan berkala akan alat-alat timbang atau sukat awam.

15. Fasal 16 bertujuan memasukkan seksyen baru 34a ke dalam
Akta bagi memberikuasa kepada Ketua Inspektor untuk
mengkompaun kesalahan-kesalahan tertentu.

16. Fasal 17 bertujuan meminda Jadual Pertama teks bahasa
Inggeris Akta dengan memotong perkataan-perkataan “THE
BASIC UNITS” dan menggantikan perkataan-perkataan itu
dengan perkataan-perkataan “THE BASE UNITS” supaya
membetulkan ralat tipografi. Fasal itu juga bertujuan memberikan
takrif baru bagi perkataan “meter’’ dan ‘‘kandela’” sebagaimana
ditetapkan oleh keputusan terbaru Persidangan Am bagi Timbang
dan Sukat.

17. Pindaan-pindaan lain adalah pindaan-pindaan kecil atau
yang berbangkit sahaja.

IMPLIKASI KEWANGAN

Rang Undang-Undang ini tidak akan melibatkan Kerajaan dalam
apa-apa perbelanjaan wang tambahan. [PN. (U?) 1326.]



